
Bersyukur kita ke hadrat Allah Azza wa Jalla kerana dengan rahmat dan inayah-Nya,
dapat kita menyambut Maal Hijrah pada tanggal 1 Muharram 1441H dengan
limpahan kemakmuran dan kesejahteraan.

Permulaan tahun hijriah ini merupakan suatu titik tolak yang sangat penting dalam
sejarah kegemilangan Islkam dengan berlakunya peristiwa hijrah Rasulullah
Sallallahualaihiwasallam dari bumi Makkah Al Mukarramah ke bumi yang penuh
barakah dan bercahaya, iaitu Madinah Al Munawwarah. Saban tahun, kita pasti
akan mengimbau peristiwa hebat ini untuk dijadikan teladan. Penghijrahan ini
bukan sekadar untuk kepentingan diri dan dunia semata-mata, tetapi

1



bermatlamatkan rahmat dan keredaan Allah. Firman Allah Subhanahuwataala
dalam surah Al-Ankabut ayat 26:

‘Dan berkatalah lbrahim: "Aku hendak berhijrah kepada Tuhanku, sesungguhnya
Dialah jua yang Maha Kuasa lagi Maha Bijaksana".

Islam merupakan agama yang membawa rahmat kepada semua makhluk. Islam
mempromosikan kesatuan dan keamanan sejagat. Mengamalkan syariat Islam
akan menatijahkan negara yang aman tenteram dan masyarakat yang bersatu
padu serta sejahtera.

Sempena Maal Hijrah 1441, saya menyeru semua warga UUM agar mengambil
ikfibar untuk menyemarakkan perpaduan sesama kita. Marilah kita bersama-sama
menggarap roh dan semangat hijrah Rasulullah Sallallahualaihiwasallam bagi
memberikan kita kekuatan dalam merealisasikan UUM sebagai institusi pendidikan
yang cemerlang dalam melahirkan graduan yang berilmu dan berhemah tinggi.

Negara Rahmah Ummah Sejahtera

Salam Maal Hijrah

Naib Canselor UUM

